
O’SIMLIKLAR BIOMASSA QOLDIQLARIDAN CHIQAYOTGAN BIOETANOL  MIQDORINING TANLANGAN XOMASHYO MANBALARI XILIGA BOG`LIQLIGI
 Bioetanol karbonat angidrid va suvning mikroorganizm faoliyati natijasida  yonishidan hosil bo`ladigan ekologik toza mahsulot bo`lib, u hozirgi kunda dunyodagi ko`pchilik davlatlarda insonlar ehtiyoji uchun zarur bo`lgan xomashyolar (jumladan, donli ekinlar) dan olinmoqda. www.ethanol.org saytining ma`lumotlariga ko`ra, hozirda har yili butun dunyo mamlakatlarida tarkibida sellyuloza saqlovchi va insonlar ehtiyoji uchun umuman sarflanmaydigan 200 mlrd tonna quruq hisobda o`simliklarning chiqindilari hosil bo`ladi. Tarkibida sellyuloza tutuvchi ushbu organik chiqindilarni biotexnologik usullar yordamida qayta ishlab energiya manbayi hisoblangan etanol ajratib olish imkoniyati mavjud. Bioetanol toza holatda 10-20 % benzinga qo’shilgan holatda ishlatiladi. 1983-yilda Braziliyada 75 % avtomobillar 95 % li etanol yordamida ishlaganligi aniqlangan. AQShda har yili avtomobillarning yoqilg’iga bo’lgan ehtiyojining   10 % bioetanol yordamida qoplanadi. Hozirgi kunda ushbu texnologiya G’arbiy Yevropada keng yo’lga qo’yilmoqda [1, 3, 7]. 
 MAGATE ning 2005-yilgi ma`lumotlariga ko`ra, butun yer yuzida bir yil davomida ishlab chiqarilayotgan bioetanol miqdori 36,3 mlrd. litrga teng. Hozirda bioetanol ishlab chiqarish bo`yicha Braziliya va AQSH butun dunyoda yetakchilik qilmoqda. Bu davlatlarda yoqilg`iga bo`lgan talabning 44-46 % miqdori bioetanol ishlab chiqarish orqali qoplanadi. Braziliyada shakarqamish va qand lavlagidan bioetanol olish texnologiyasi 1970-yillarda rivojlana boshlangan va mamlakatning benzin import qilish ko`rsatkichlari yildan yilga kamayib borgan. Bu texnologiyadan keng foydalanish natijasida 1970-yil 997 million dollar, 1980-yil 10 milliard dollar, 1985-yil 84 milliard dollar miqdoridagi import uchun sarflanayotgan mablag` tejab qolingan. Bu davlatda bioetanol ishlab chiqarish yildan yilga oshib bormoqda. Braziliyada 1975-yilda 23 million litr, 1980-yilda  37 million litr, 1982-yilda 40 million litr, 1985-yilda 107 million litr bioetanol ishlab chiqarilgan bo`lsa, hozirgi kunda bu davlatda 35 milliard litr etanol ajratib olinmoqda. Uning 30 %, ya`ni 10 milliard litri o`simliklarning organik chiqindilarini qayta ishlash orqali olinmoqda [2, 4, 5, 6]. 
Ilmiy manbalar ma’lumotlariga ko’ra, O’zbekistonda har yili hosil bo’ladigan  o’simliklarning qoldiq biomassalari miqdori 16-17 million tonnaga teng bo’lib, uning asosiy qismini g’o’za poyasi, bug’doy, sholi va boshqa g’allasimonlarning paxoli hamda daraxtlarning barg qoldiqlari tashkil etadi. Tarkibida sellyuloza tutuvchi ushbu organik chiqindilarni biotexnalogik usullar yordamida qayta ishlab energiya manbayi hisoblangan etanol ajratib olish imkoniyati mavjud. Shu bois hozirgi kunda noananaviy energetik manbalar yaratishda o’simliklarning qoldiq biomassalarini  qayta ishlashga asoslangan texnologik tizimni nazariy-amaliy jihatlarini tadqiq qilish dolzarb masalalardan biriga aylandi [1, 8].
	Yuqoridagilardan kelib chiqqan holda, mahalliy sharoitda ko`p miqdorda hosil bo`ladigan o`simliklarning qoldiq biomassalaridan bioetanol chiqish imkoniyatlarini o`rganish muhim vazifalardan biridir. 
Shundan kelib chiqqan holda biz o’z tajribalarimizda, xom ashyo sifatida inson ehtiyoji uchun zarur bo’lmagan o’simlik qoldiq biomassalaridan, xususan g’o’za poyasi, tut bargi, bug’doy somoni, kartoshka qoldig’idan foydalandik. Tanlangan manbalar sulfat kislota ishtirokida gidrolizlanib, natriy gidroksid ta’sirida neytrallab olindi va bir necha kunga gomogen massa hosil bo’lguncha tindirildi.  Tajribalarda fermentatsiyalovchi manba sifatida Sacchoromyces cerevisiae achitqisidan foydalandik. Hosil bo’lgan biomassa tarkibidagi spirt “Haydash” apparati yordamida, 78oC da ajratib olindi.  Spirtning miqdoriy tarkibi o’rganib chiqildi. Tajribalar Samarqand davlat universiteti Tabiiy fanlar fakulteti Biologiya va Kimyo bo`limining ilmiy-tadqiqot laboratoriyalarida olib borildi.  Tajriba natijalari 1-jadvalda  va  1-chizmada aks etgan.
                                                                                                                      1-jadval
Turli xil o`simlik qoldiqlaridan ajralgan bioetanol miqdori, 
ml/100 gr hisobida
	Variantlar
	Takrorlanishlar, n=6
	O`rtacha,
M±m

	
	I
	II
	III
	IV
	V
	VI
	

	Kartoshka tugunagi puchoqlari
	8
	9
	7
	7
	10
	6
	7,8±1,3

	Tut bargi qoldiqlari

	7
	6
	8
	9
	6
	6
	7,0±1,2

	Bug`doy poxoli qoldiqlari
	6
	5
	7
	9
	5
	6
	6,3±1,8

	G`o`zapoya

	6
	7
	5
	8
	8
	6
	6,7±1,1





1-chizma. Turli xil o`simlik qoldiqlaridan ajralgan bioetanol miqdori, ml/100 gr hisobida
	Yuqoridagi jadval va chizma ma`lumotlaridan ko`rinib turibdiki, kartoshka tugunagi qoldiqlaridan bioetanol chiqishi (o`rtacha 7,8±1,3 ml/100 gr) boshqa o`simliklar biomassalariga nisbatan  yuqoriroq ko`rsatkichga ega. Chunki tut bargi qoldiqlari, bug`doy poxoli qoldiqlari va g`o`zapoyada ushbu ko`rsatkich o`zaro mos holda o`rtacha 7,0±1,2, 6,3±1,8 va 6,7±1,1 ml/100 gr ga teng. Bundan kelib chiqadiki, kartoshka tugunagi qoldiqlarining bioetanol hosil qilish samaradorligi tut bargi qoldiqlari, bug`doy poxoli qoldiqlari va g`o`zapoyaga nisbatan o`zaro mos holda 11,4 %, 23,8% va 16,4% yuqori ko`rsatkichga ega. 
          Tajribalar asosida aniqlangan ma`lumotlar O`zbekiston, xususan, Samarqand viloyati sharoitida o`simliklarning  organik chiqindilarini qayta ishlash va undan energiya manbayi sifatida foydalanish imkoniyatini beruvchi texnologiyani amalda qo`llash imkonini beradi.

